POJMOVI KOJI SE KORISTE U BRIDŽU 

· ADUT (trump) – boja (tref, karo, herc ili pik) koju je spomenuo zadnji igrač koji je licitirao. Bilo koja karta adutske boje je jača od svake karte druge boje.

· ATAK (lead) – prva karta koju nakon licitacije odigrava igrač, koji sjedi lijevo od izvođača

· BEZADUT (notrump) – kontrakt u kojem ne postoji adutska boja (sans)

· BIDDING BOX – komplet kartica za licitaciju

· BORD ili DIJELENJE (board) – kompletna podjela u jednoj partiji– 4 ruke

· DISTRIBUCIJA – raspodjela karata u jednoj ruci po bojama. Pravilna ruka je kada u svakoj boji ima približno jednak broj karata (4-4-3-2, 4-3-3-3, 5-3-3-2). Distributivna ruka je ona koja nije pravilna.

· DISTRIBUTIVNI POENI – poeni koji se računaju na kratkoću ili ekstremnu dužinu u nekoj boji. Imaju vrijednost kod adutskih kontrakata, naravno ako kratkoća nije u adutskoj boji.

· DUBL (doubleton) - kada u kompletnoj ruci postoje tačno dvije karte u određenoj boji, načelno vrijedi jedan distributivni poen

· FIT – ukupan broj karata, koje drže dva partnera,u jednoj boji. Da bi boja bila adutska preporučljivo je imati fit od najmanje 8 karata.

· HONER (honour) – As, kralj, dama, pub, deset. As vrijedi 4 poena, kralj 3, dama 2, pub 1.

· IZVOĐAČ (declarer) - igrač koji je prvi spomenuo boju kontrakta (ili bezadut, ako je kontrakt bezadutski) i koji izvodi igru, nastojeći napraviti {to je moguće vi{e {tihova. Prioritet je napraviti barem onoliko {tihova, koliko je predviđeno licitacijom – tada je kontrakt napravljen. U suprotnom izvođač je pao.

· KONTRA (double) – licitacija kojom se povećava kazna protivniku za padove prema utvrđenoj skali, ali sa druge strane i udvostručuje vrijednost protivničkog kontrakta, ako ga on uspije napraviti.

· KONTRAKT – dogovorena igra tokom licitacije, sastoji se od dva faktora:





nivo igre – broj {tihova koje treba uzeti i nominacija – bezadutska ili igra u boji, 

· LICITACIJA (bid) – nastojanje igrača da putem određenog sistema dostignu kontrakt koji će im donijeti maksimalan broj poena. Licitacija se zavr{ava kada tri igrača uzastopno pasiraju

· MANŠA (game) – kontrakt za čije se izigravanje dobiva nagrada od 300 ili 500 poena zavisno od ranjivosti. U ovu skupinu spadaju bezadutski kontrakti od trećeg  nivoa, majorski kontrakti od četvrtog nivoa i minorski kontrakti od petog nivoa. Osim toga, ovdje spadaju i svi kontrakti sa kontrom ili rekontrom, čija vrijednost u uzetim {tihovima prelazi 100 poena. 

· MAJORI – boje herc i pik.

· MINORI – boje tref i karo.

· MRTVAC (dummy) – partner izvođača, igrač koji nakon licitacije pokazuje svoje karte spu{tajući ih na sto

· PADOVI (undertricks) – manjak napravljenih {tihova u odnosu na izlicitirani kontrakt  

· PARCIJALA – kontrakt za čije se izigravanje dobiva nagrada od 50 poena. U ovu skupinu spadaju svi kontrakti u boji na prva tri nivoa i bezadutski kontrakt na prva dva nivoa, kao i kontrakti u minoru na četvrtom nivou. 

· PASS – dalje, ne želim sada licitirati

· PREKOŠTIHOVI (overtricks) – višak napravljenih štihova u odnosu na izlicitirani kontrakt

· RANJIVOST (vulrenable) – unaprijed određene zone, kojim se definiraju nagrade za manše i slemove, odnosno kazne za padove. Postoje dvije moguće zone: ”crven”, koja donosi veće nagrade i kazne i ”zelena” sa manjim nagradama i kaznama. Zone su određene brojem borda i znaju se prije početka licitacije. 

· REKONTRA (redouble) – licitacija kojom se udvostručuje vrijednost rezultata u odnosu na kontrirani kontrakt

· RUKA ili LIST – 13 karata koje drži jedan igrač
· SINGL (singleton) – kada u kompletnoj ruci postoji samo jedna karta u određenoj boji, načelno vrijedi dva distributivna poena 

· SLEM MALI – kontrakti za čije se izigravanje dobiva nagrada od 500 ili 750 poena zavisno od ranjivosti plus nagrada koja je predviđena za man{u. U ovu skupinu spadaju svi kontrakti na {estom nivou – potrebno je uzeti 12 {tihova.

·  SLEM VELIKI – kontrakti za čije se izigravanje dobiva nagrada od 1000 ili 1500 poena zavisno od ranjivosti plus nagrada koja je predviđena za man{u. U ovu skupinu spadaju svi kontrakti na sedmom nivou – potrebno je uzeti svih 13 {tihova.

· SOLIDNA BOJA (good suit)  – petokaratna boja sa najmanje 5 honerskih poena ili KJ10 u {estoro, izuzetno 

    Q J 10 9 x x (x – znak za malu nebitnu kartu)

· STOL (dummy) – karte koje položi mrtvac na stol

· ŠIKEN (void) - kada u kompletnoj ruci nema nijedna karta u određenoj boji, načelno vrijedi tri distributivna poena

· ŠTIH (trick) – odigravanje jednog kruga, pri čemu svaki igrač pokazuje po jednu kartu, {tih odnosi onaj koji je pokazao najjaču kartu. Svaki bord – partija sastoji se od 13 {tihova

· ŠTOPER (keep suit) – kombinacija karata u jednoj boji, koja onemogućava protivniku da uzme sve {tihove u toj boji bez gubitaka.


OSNOVNA PRAVILA BRIDŽA

Po svojim pravilima, bridž je najsličniji preferansu, ali je mnogo komplikovaniji. Igra se špilom od 52 karte bez džokera, tako da se svakom igraču podijeli po 13 karata. Bridž je parska igra, tj. rezultat upisuju parovi. Drugim riječima nije moguće da jedan igrač iz para postigne bolji rezultat od svog partnera. Igra se sastoji iz dvije faze: prva faza se naziva licitacija, a druga izigravanje. Da bi se objasnila pravila igre neophodno je definirati neke osnovne pojmove, koji se koriste u bridžu.

Prvi pojam je štih. Štih je krug igre u kojem svaki igrač baca po jednu od svojih karata. Jasno je da jedna podjela sadrži 13 štihova. Pravilo pri igranju štiha je da svaki igrač mora baciti kartu koja je iste boje (pik, herc, karo ili tref) kao prva odigrana karta u tom štihu. Igrač koji je bacio najjaču kartu nosi štih i započinje slijedeći. U bridžu su karte rangirane tako da je as najviša karta, potom kralj, dama, pub, deset itd. 

Adut je boja koja je najjača u jednoj podjeli. Koja od boja će biti adut utvr|uje se u fazi licitacije. Svaka adutska karta je jača od bilo koje karte u drugoj boji. To znači da najjača karta u jednom štihu ne mora biti najviša karta. U slučaju da jedan od igrača nema nijednu kartu u boji koja je igrana od strane prvog igrača, on može uzeti štih bilo kojim adutom. Za razliku od preferansa, ako igrač nema igranu boju, on ne mora igrati aduta, već može baciti bilo koju kartu. Naravno, u tom slučaju će ostati bez štiha.

Igru započinje djelilac, a na bordu je, pored strana svijeta, označeno i ko je djelilac. Redoslijed igranja je u pravcu kazaljke na satu.

LICITACIJA

Igra započinje licitacijom. U fazi licitacije igrači iz istog para nastoje što preciznije opisati svoje karte jedan drugom. Krajnji cilj je dogovoriti igru koja će donijeti najbolji rezultat. Dogovorena igra se naziva kontrakt. Kontrakt je odre|en sa dva faktora. Prvi faktor je nivo igre, tj. broj štihova koje par treba uzeti tokom igre. Najniži - prvi nivo igre zahtijeva sedam štihova, drugi nivo - osam i tako do poslednjeg sedmog nivoa, gdje je potrebno uzeti svih 13 štihova. Naravno, način bodovanja u bridžu je organiziran tako da se posebno nagra|uju licitirani visoki nivoi igre. To znači da će par, koji je izlicitirao i napravio, naprimjer, 10 štihova (četvrti nivo igre), ubilježiti mnogo bolji rezultat od para, koji je sa istim kartama napravio 10 štihova, ali je u fazi licitacije ostao na drugom nivou. S druge strane, ako izlicitirate visoki nivo i napravite manje štihova, tada ste pali i protivnik upisuje poene. 

Drugi faktor je nominacija igre, odnosno odabiranje boje koja će biti adut u igri. Partneri iz istog para tokom licitacije utvr|uju koju boju zajednički tako dobro drže da bi nju odabrali kao adutsku. Opće je prihvaćeno da je dovoljno da partneri imaju ukupno osam karata u boji da bi ta boja uspješno predstavljala adut. Kada partneri imaju osam ili više karata u jednoj boji kaže se da imaju fit u toj boji. U slučaju da je raspored karata takav da ne postoji fit ni u jednoj od boja, tada se može igrati kontrakt bez aduta, pri čemu nema privilegovane boje. Prema tome, na svakom nivou postoji pet mogućih igara, četiri adutske i jedna bez aduta. Kontrakti na jednom nivou su rangirani tako da najviše vrijedi kontrakt bez aduta, a potom kontrakti u boji i to slijedećim redoslijedom: pik, herc, karo i tref. Dakle, najniži mogući kontrakt je 1 tref i tada treba uzeti sedam štihova, a adut je tref. Najviši kontrakt je 7 bez aduta i tada treba uzeti svih trinaest štihova, pri čemu nema adutske boje. Ukupno postoji 35 mogućih kontrakata. Dakle, cilj licitacije je pronaći optimalan kontrakt, pri čemu se moraju poštovati opšta pravila licitacije. Kada do|e na red, igrač može licitirati na slijedeće načine:

- Pasirati što znači da u tom trenutku ne želi licitirati.

- Licitirati nivo i boju, pri čemu taj licit mora biti više rangiran od do tada najvišeg licita. Naprimjer, ako je   jedan od igrača licitirao jedan herc, nije moguće nakon toga licitirati jedan tref ili jedan karo, ali je moguće licitirati jedan pik, jedan bez aduta ili bilo koju boju na višem nivou.

- Kontrirati, ako su protivnici zadnji licitirali. Ne može se kontrirati ako je poslednji licitirao partner.

- Rekontrirati, ako je zadnji licit protivnika bio kontra.

Igrač, koji je jednom pasirao, može se u licitaciju uključiti naknadno. Licitacija se završava kada tri igrača zaredom pasiraju. Licitirati se može glasom ili pomoću specijalnih kartica, koje su obavezne kod takmičarskog bridža. Naravno, najstrožije je zabranjeno opisivati list na bilo koji drugi način osim licitacijom (gestikuliranjem, tajnim znakovima, pričanjem itd.).

IZIGRAVANJE

Nakon završene licitacije pristupa se drugoj fazi igre, koja se naziva izigravanje. Igra se kontrakt koji je zadnji licitiran, a izvodi ga par koji ga je izlicitirao. Prema pravilima bridža igru izvodi samo jedan igrač iz tog para i to onaj koji je prvi licitirao boju kontrakta koji se izvodi. Ako je to bezadutski kontrakt, tada ga izvodi igrač koji je prvi licitirao bezadut. Igrač koji izvodi igru naziva se izvo|ač, a njegov partner naziva se "mrtvac" (engleski – “dummy”). Izigravanje započinje na taj način da protivnik, koji sjedi lijevo od izvo|ača, baca jednu kartu. Ova karta se naziva „atak“. Nakon toga, mrtvac polaže svoje karte ispred sebe, tako da ih svi igrači za stolom mogu vidjeti. Tokom dalje igre mrtvac je dužan igrati karte onako kako mu izvo|ač kaže. Dakle, on u igri više ne učestvuje aktivno. Ostala trojica igrača vide ukupno 26 karata, 13 u svojoj ruci i 13 na stolu. Cilj izvo|ača je da napravi što je moguće više štihova, s tim da je primarno napraviti onaj broj štihova koji odgovara izlicitiranom nivou kontrakta. Cilj protivnika je da zajedno uzmu što više štihova, a prvenstveni zadatak je onemogućiti izvođača da napravi svoj kontrakt.

VREDNOVANJE REZULTATA

Napomena: Svrha ovog poglavlja je da se shvati važnost licitiranja određenih nivoa igre, a ne da zapamtite koliko poena nosi koji kontrakt. 

Da bi se objasnio način bodovanja moraju se usvojiti slijedeći termini:

· minorski kontrakt – adut je tref ili karo

· majorski kontrakt – adut je herc ili pik

· bezadutski kontrakt – nema aduta.

U bridžu se poeni mogu dobiti na dva načina. Jedan je da izlicitirate kontrakt i napravite potreban broj štihova ili više. Drugi način je da oborite kontrakt koji izigravaju vaši protivnici. Cilj je upisati što je moguće bolji rezultat po Vas. Ono što je bitno i što bridž odvaja od drugih igara sa kartama je to da Vaš rezultat može biti dobar i kada protivnici upišu pozitivne poene. Naime, rezultat postignut za Vašim stolom se upore|uje sa rezultatima postignutim na drugim stolovima sa istim kartama. To praktično znači da se Vi ne takmičite sa parom koji sjedi za Vašim stolom, već sa parovima koji na drugim stolovima igraju sa istim kartama. 

BODOVANJE KADA JE KONTRAKT NAPRAVLJEN

Pri obračunu rezultata par koji je izigravao kontrakt dobiva poene za sedmi i svaki naredni uzeti štih i nagradne poena za izlicitirani nivo, pod uslovom da je napravljen isti ili veći broj štihova od izlicitiranog. 

Nagrade za napravljene štihove

Vrijednost štiha: 
20 poena za minorski kontrakt




30 poena za majorski i bezadutski kontrakt

Ako je igran bezadutski kontrakt na ukupan zbir se dodaje još 10 poena.




Nagrade za izlicitirani nivo

Kontrakti čija štihovna vrijednost iznosi 100 i više nazivaju se manše, a ostali parcijale. Nagrade su: (manji broj se odnosi na nagradu kada je par u neranjivoj zoni, a veći kada je u ranjivoj):

parcijale – kontrakti od 1( do 3(
- 50 poena

manše – 3NT, 4(, 4( i svi kontrakti na petom nivou – 300 ili 500 poena

Osim toga, postoje dodatne nagrade za izlicitirane najviše nivoe igre:

mali slem – šesti nivo  (12 štihova) – 500 ili 750 poena

veliki slem – sedmi nivo (13 štihova) – 1000 ili 1500 poena

Primjer1:

Izlicitirani kontrakt: 2(, ranjivi

Napravljeno štihova: 12

Poeni: (12-6) štihovax30 + 50 (izlicitirana parcijala) = 230

Primjer2:

Izlicitirani kontrakt: 4(, ranjivi

Napravljeno štihova: 12

Poeni: (12-6) štihovax30 + 500 (manša) = 680

Primjer3:

Izlicitirani kontrakt: 6(, ranjivi

Napravljeno štihova: 12

Poeni: (12-6) štihovax30 + 500 (manša) + 750 (mali slem) = 1430

Iz ovoga se mogu izvući slijedeći vrlo važni zaključci:

· Manšu u majoru postižete sa izlicitiranim 4. nivoom (10 štihova), u minoru sa 5. nivoom (11 štihova), a u bezadutu sa 3. nivoom (9 štihova)
· Ako igrate parcijalu isto poena dobivate za kontrakte npr: 1( i 3(, 2( i 4( itd. Slično, ako igrate manšu svejedno je da li ste izlicitirali 3NT ili 5NT, ako napravite 11 i više štihova. Me|utim, šta ako napravite 9 ili 10 štihova?
BODOVANJE KADA KONTRAKT NIJE NAPRAVLJEN


U slučaju da ste napravili manje štihova od izlicitiranog nivoa, tada ste pali i u tom slučaju poene upisuju vaši protivnici. Svaki štih manjka protivnicima donosi 50 poena ako ste neranjivi, odnosno 100 poena ako ste ranjivi.

Odgovor na pitanje iz prethodnog poglavlja: ako ste licitirali ranjivi 3NT i napravili 9 štihova dobili ste (100+500) = 600 poena, a ako ste licitirali 5NT protivnici su dobili (11-9)x100 = 200 poena.

ZAKLJU^AK: Ako ste odlučili igrati manšu igrajte je najnižem mogućem nivou. Isto važi i ako ste odlučili igrati parcijalu.

Nevolja sa previsoko izlicitiranim kontraktima nije samo to što ćete pasti i za svaki nedostajući štih pokloniti protivnicima po 50 ili 100 poena. Otežavajuća okolnost što protivnici mogu kontrirati vaš kontrakt i tada su kazne oštrije: 100 (200) poena za jedan pad i još po 200(300) poena za naredna dva i onda (ne daj bože) po 300 za svaki slijedeći. Dakle, npr. 4 pada Vas mogu koštati 800 ako ste neranjivi ili 1100 ako ste ranjivi.

PROCJENA VRIJEDNOSTI RUKE 

Kada igrač dobije svojih trinaest karata, prvo što mora uraditi je procijeniti koliko te karte vrijede da bi ih mogao opisati svom partneru. Opšte prihvaćeni princip je da se karte vrednuju honerskim i distributivnim poenima. Ukupna vrijednost ruke jednaka je zbiru honerskih (H) poena i distributivnih (D) poena. Ovdje je dat osnovni proračun ovih poena. Iskusniji igrači revaloriziraju ove poene na osnovu informacija koje dobiju tokom licitacije, o čemu će biti govora kasnije.

HONERSKI POENI

Proračun honerskih poena je vrlo jednostavan. Honerske poene nose slijedeće karte:

As (A) 
– 4 H(honerska) poena

Kralj (K)  
- 3 H poena

Dama (Q)
- 2 H poena

Pub (J)
- 1 H poen

Dakle, honerska vrijednost ruke se računa prostim zbirom vrijednosti slika u ruci. Ukupan broj honerskih poena u špilu karata iznosi 40.

DISTRIBUTIVNI POENI

Jasno je da broj štihova koje sa svojom rukom možete odnijeti ne ovisi samo o broju honerskih poena. U adutskim kontraktima vrijednost ima mali broj karata u neadutskoj boji ili ekstremno veliki broj karata u nekoj boji. U načelu distributivni poeni se računaju na slijedeći način:

dubl (dvije karte u boji)


– 1 D poen

singl (jedna karta u boji)


- 2 D poena

šiken (bez boje)



- 3 D poena

šesta i svaka naredna karta u jednoj boji – 1 D poen

Ukoliko su kralj, dama ili pub singl ili se nalaze u dublu, tada se računaju ili distributivni ili honerski poeni i ne mogu se sabirati. Npr.:  singl Q je ukupno 2HD poena, a ne 4, singl J – 2HD poena, singl ili dubl K – 3HD poena. Nasuprot tome, singl as – vrijedi 6HD poena, a dubl as – 5HD poena. Naravno, i ovi poeni se revaloriziraju tokom licitacije, o čemu će se govoriti kasnije.

MINIMALNI BROJ POENA ZA MANŠU I SLEM

Za adutske kontrakte bitan je ukupan broj HD poena koje imate Vi i partner. Za bezadutske kontrakte računaju se samo H poeni. Ovdje dati odnos poena i nivoa igre dat je na osnovu statističkih pokazatelja. To znači da ako imate npr. 26 H poena, vjerovatno ćete napraviti 3NT. Me|utim, moguće je 3NT napraviti i sa 21 H poenom, a moguće je i pasti 3NT sa 29 H poena. Ono što treba zapamtiti je da se većina igrača drži slijedećih principa: ako imate 25 i više H ili HD poena licitirajte manšu, ako imate preko 32 H ili HD poena probajte slem. 

Prebrojte HD poene u svakoj ruci:

1. N - dealer

N:  ( AQ10
( 95
(A54
(KQ105
E: (97
(KQJ10
(98
(743

S:   ( K52
( A83
(K76
(J852
W:(J8643
(742
(QJ10
(A96

2. E - dealer

N:  ( 64
( K1075
(1086
(83
E: (K1095
(AQ9
(532
(A72

S:   ( A53
( J32
(K942
(J1092
W:(QJ87
(84
(AQJ
(K654

3. S - dealer

N:  ( Q43
( Q97
(A986
(J105
E: (K52
(J5
(J1042
(A735

S:   ( A98
( AK862
(73
(Q84
W:(J1076
(1043
(KQ5
(K96

4. W - dealer

N:  ( 1032
( J97
(AK943
(1073
E: (AJ986
(K103
(86
(AJ5

S:   ( K54
( A65
(1052
(K842
W:(Q7
(Q842
(QJ7
(Q96

Odgovori:

1. N - 15H+1D = 16 HD, E - 6H + 2D = 8 HD, S - 11H + 0D = 11 HD, W - 8H + 1D = 9 HD

2. N - 3H+2D = 5 HD, E - 13H + 0D = 13 HD, S - 9H + 0D = 9 HD, W - 13H + 1D = 14 HD

3. N - 9H+0D = 9 HD, E - 9H + 0D = 9 HD, S - 13H + 2D = 15 HD, W - 9H + 0D = 9 HD

4. N - 8H+1D = 9 HD, E - 13H + 2D = 15 HD, S - 10H + 0D = 10 HD, W - 9H + 0D = 9 HD

U ovom fajlu je opisan prirodni sistem licitacije, koji a većina igrača u svijetu. Naziv sistema je Standard American Yellow Card (SAYC). Ostali prirodni sistemi su slični ovom, ali ima nekih razlika. Uglavnom principi licitacije su isti. 


OTVOR 

Otvor je prva pozitivna licitacija nekog od igrača. U donjoj tabeli dati su načini na koje se može otvoriti licitacija, ovisno o tome kakvu ruku držite. Otvori su poredani po prioritetu, tj. ruka se mora otvoriti prvim licitom uz koji su navedeni uvjeti, koje zadovoljava ruka. 

Ako u ruci imate manje od 11 honerskih poena (H poeni) treba pasirati, tj. ne možete otvoriti. Izuzetak su baražni otvori, tj. otvori namijenjeni ometanju protivnika i isti su dati na dnu tabele.
	OTVOR
	U S L O V I

	
	HD POENI
	DISTRIBUCIJA

	1(
	12 – 20 
	5 ili vi{e (5+) pikova, nema drugu dužu boju

	1(
	12 – 20
	5+ herčeva, nema drugu dužu boju

	1NT
	15 – 17
	pravilna ruka, može i 5-3-3-2 sa pet karata u minoru

	1(
	12 – 20
	4+ karata u karonu, nema dužeg trefa

	2(
	6 – 11
	6 karata u piku, solidna boja pik

	2(
	6 – 11
	6 karata u hercu, solidna boja herc

	2NT
	20 – 22
	pravilna ruka, može i 5-3-3-2 sa pet karata u minoru

	2(
	6 – 11
	6 karata u karonu, solidna boja karo

	3(
	20 – 22
	5+ karata u trefu

	1(
	12 – 22
	svi ostali slučajevi

	2(
	21 i više
	Nema uslova za otvor 2NT 

	3NT
	-
	7 ili 8 karata u minoru sa A K Q - gambling

	   BARAŽI   

	3(
	5 - 10
	7 karata, bez vrijednosti u drugim bojama 

	3(
	5 - 10
	7 karata, bez vrijednosti u drugim bojama 

	3(
	5 - 10
	7 karata, bez vrijednosti u drugim bojama 

	4(
	5 - 10
	8 karata, bez vrijednosti u drugim bojama 

	4(
	5 - 10
	8 karata, bez vrijednosti u drugim bojama 

	4(
	5 - 10
	8 karata, bez vrijednosti u drugim bojama 

	4(
	5 - 10
	8 karata, bez vrijednosti u drugim bojama 


Napomena: Za otvore u bezadutu validni su samo honerski poeni. Za ostale otvore sabiraju se honerski i distributivni poeni (HD poeni).


OSNOVNI PRINCIPI LICITACIJE 

1. Licitacija služi za razmjenu informacija o kartama koje drže

partneri u cilju pronalaženja fita i određivanja ukupnog broja poena koje partneri drže zajedno. Prioritet je naći fit u jednoj od majorskih boja.

2. Nakon svake licitacije partnera, počev od otvora, igrač treba sabirati koliko poena imaju on i partner skupa i na osnovu toga ustanoviti da li trebaju igrati parcijalu, manšu ili slem.

3. Ako se ustanovi da nema dovoljno poena za manšu, treba igrati na najnižem mogućem nivou, u boji u kojoj postoji fit ili u bezadutu.

4. Sve licitacije u bilo kom krugu licitacije se dijele na slijedeće grupe:

· limitirane licitacije – partneru se daje informacija o minimalnoj i maksimalnoj snazi. Na osnovu toga i svoje snage on odlučuje šta dalje poduzeti.

· forsing licitacije – partneru se ne pokazuje maksimalna snaga i on je obavezan licitirati i pokazati svoju snagu i distribuciju.

PRINCIPI LICITACIJE NAKON OTVORA 

1. Ne licitira se sa manje od 6 poena (pass)

2. Na minorski otvor licitira se najduža boja, najmanje četverokaratna. Ako imate dvije boje iste dužine licitirate ekonomično. Izuzetak: ako imate petokaratnog majora treba ga uvijek odmah licitirati. Da biste prijavili boju na drugom nivou morate imati najmanje 10 HD poena, bez obzira na dužinu boje.
3. Na majorski otvor prioritetno je dati podršku, ako je imate.

· OTVOR: 1 u minoru

1. PASS – manje od 6 HD poena - LIMITIRANA

2. Prijaviti najdužu boju (6 i više poena) - FORSING

· ako imate dvije 5–karatne boje prijaviti višu po rangu

· ako imate dvije ili tri 4-karatne boje licitirati ekonomično 

Napomena: Boja na drugom nivou se smije licitirati samo ako imate 10 i više HD poena.

3. Dati podršku partneru (licitirati 2 u boji otvora) – 6-9 poena i 4+ karata ako je otvor u karonu, odnosno 5+ ako je otvor u trefu. - LIMITIRANA

4. 1 NT  -  6 – 9 H poena, nema drugog pogodnog licita - LIMITIRANA 

5. 2 NT – 10-12 H poena, štoperi u ostalim bojama,bez 4-kartanih majora-LIMITIRANA

6. Podrška sa skokom (3 u boji otvora) – 10-12 HD poena - LIMITIRANA

· OTVOR: 1 u majoru

1. PASS – manje od 6 HD poena - LIMITIRANA

2. Dati podršku partneru – ponoviti broju otvora: na drugom nivou – 6-9 HD poena i najmanje tri karte, na trećem nivou sa 10-12 HD poena i 3+ karte.- LIMITIRANA

3. Prijaviti najdužu boju (6 i vi{e poena) - FORSING

· ako imate dvije 5–karatne boje prijaviti vi{u po rangu

· ako imate dvije ili tri 4-karatne boje licitirati najnižu na prvom     nivou

Napomena: Boja na drugom nivou se smije licitirati samo ako imate 10 i vi{e HD poena.

4. 1 NT  -  6 – 9 H poena, nema drugog pogodnog licita - LIMITIRANA  

5. 2NT – 10-12 H poena, bez podr{ke - LIMITIRANA

DRUGI LICIT OTVARAČA

Drugi licit otvarača ovisi o vrsti licita njegovog partnera:

A) partner je limitiran sa podrškom, otvarač može:

· pasirati – ako zaključi da nema mogućnosti za manšu

· licitirati novu boju ili NT, forsing – partner licitira manšu ako je maksimalan ili parcijalu ako je minimalan

· licitirati manšu – ako zaključi da se manša može igrati i da nema slema

B) partner je limitiran bez podrške (licitirao NT), otvarač može:

· pasirati – ako zaključi da nema mogućnosti za manšu i ima pravilnu ruku

· licitirati novu boju ispod boje otvora, pokazuje slabu (12-15 HD) distributivnu kartu koja nije za NT – partner može pasirati ili licitirati boju otvora

· licitirati novu boju iznad boje otvora ili sa skokom, pokazuje jaku distibutivnu kartu (16 i više HD), forsing – partner mora licitirati  

· licitirati 2NT na 1NT – partner licitira 3NT ako je maksimalan ili pasira

· licitirati manšu – ako zaključi da se manša može igrati i da nema slema

C) partner je licitirao boju – nije limitiran, otvarač može:

 – ako je slab (12-15 HD) – LIMITIRANE LICITACIJE :

· licitirati boju partnera bez skoka – 4 karte podrške

· licitirati novu boju nižu od boje otvora na drugom nivou – min. 4 karte 

· licitirati NT bez skoka – mora imati štoper u nespomenutim bojama  

· ponoviti boju otvora na drugom nivou u ostalim situacijama

– ako je jak (16 i više HD) – FORSING LICITACIJE :

· ponoviti boju otvora sa skokom

· licitirati boju partnera sa skokom

· licitirati novu boju višu od boje otvora na drugom nivou – min. 4 karte 

· licitirati novu boju sa skokom – min. 4 karte

· ako je jak – JAKE LIMITIRANE LICITACIJE 

· 2 NT sa skokom (18-19 H)

· 3 NT ako je partner licitirao boju na 2. nivou (15-17 H), pravilan 

 DALJI RAZVOJ LICITACIJE

Na svaku forsing licitaciju igrač je obavezan lictirati. Princip je da se slabost pokazuje ponavljanjem svoje boje (mora biti 5-karatna) ili jedne od partnerovih boja (ako postoji podrška), ili licitiranjem bezaduta na najnižem nivou.

Licitiranje nove boje pokazuje snagu i petokaratnu prvospomenutu boju. 

BROJANJE HD POENA

